
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে আগমন । 8ぐり >
আমি তোমার তপস্যায় সন্তুষ্ট হইয়া বর দিতে ইচ্ছা করিতেছি। ” ঋৰি কহিলেন “ আমার কোন বর আবশ্যক হইতেছে না, যেহেতু পৃথিবীর কোন বিষয়ে আমার অভিলাষ নাই। এক পরমব্রহ্মে অভিলাষ ছিল ; কিন্তু আপনার সাক্ষাৎকার লাভ হওয়াতে সে আশাও পূর্ণ হইল। ফলতঃ একবার আপনার প্রকৃতরূপ দেখিতে অভিলাষ করি । ” নারায়ণ তৎশ্রবণে নিজ । মূৰ্ত্তি পরিগ্রহ করিলেন এবং কহিলেন “ আমি তোমার উপর অতি সন্তুষ্ট হইয়া বর দিতে চাহিতেছি, অতএব যে কোন বর প্রার্থনা করিয়া আমার অভিলাষ পূর্ণ কর ?” তখন ঋষি কহিলেন “তবে এই বর প্রদান করুন—এই ঘাটে আপনার সহিত সাক্ষাৎ হওয়াতে যেমন আমার সকল কষ্ট দূর হইল, তেমনি অদ্য হইতে ইহার নাম কষ্ট হারিণী ঘাট হউক । অতঃপর যে কোন ব্যক্তি এই ঘাটে স্নান দান করিবে,মরণাস্তে সে যেন বৈকুণ্ঠ লোক প্রাপ্ত হয়।
ব্ৰহ্মা । আঃ মরি । মরি! কষ্টহারিণী ঘাট কি মহাতীৰ্থ! ইন্দ্র । ভাল বরুণ ! মুদগল হইতে মুঙ্গের নাম হইল কি প্রকারে ? : বরুণ। বেহারিরা সচরাচর ল স্থানে র উচ্চারণ করিয়া থাকে ; সুতরাং মুদগল হইতে মুদগল বা মুঙ্গর নাম হইয়া এক্ষণে মুঙ্গের হইয়াছে।
দেবতার। জলে নামিয়া স্নান করিতে লাগিলেন । ব্রহ্ম। বরুণের তিরস্কারের ভয়ে মনে মনে ডাকিতে লাগিলেন “ গঙ্গে ! পতিতোদ্ধারিণি ! এক
বার দেখা দেও মা !—কমণ্ডলুতে এসে মা ! ” -
স্নান করিয়া যেমন র্তাহারা উপরে উঠিতেছেন, গঙ্গাপুত্রেরা দ্রুত আসিয়া র্তাহীদের গলদেশে পুষ্পমালা অর্পণ করিয়া কপালে রক্ত ও শ্বেত চন্দনের ছাপ দিতে লাগিলেন। দেবগণ র্তাহাদিগকে ২ । ১ পয়সা দান করিয়া করণ চড়া দেখিতে চলিলেন ।
করণ চড়ায় উপস্থিত হইয়া ইন্দ্র কহিলেন “ বরুণ ! এস্থানের নাম করণ চড়া হইল কেন ? এবং করণ চড়ার উপর এ সুন্দর বাড়িটী কাহার ? ”
বরুণ। লোকে বলে মহাভারতোক্ত মহাবীর কর্ণ প্রত্যহ কষ্টহারিণী ঘাটে স্নান করিয়া এই প্রস্তরের বাটতে (সামান্য পাহাড়ে ) উপবেশন করিয়া শত শত দীন দরিদ্রকে অকাতরে রত্ন কাঞ্চনাদি দান করিতেন। তিনি ইহাতে চড়িয়া দান করিতেন বলিয়া ইহার নাম করণচড়া হইয়াছে । ঐ যে সুন্দর অট্টালিকাটা দেখিতেছ, উহাতে পূৰ্ব্বে মুঙ্গেরের সিভিল জজ বাস করিতেন । তৎপরে মুরশীদাবাদের রায় অন্নদাপ্রসাদ রায় র হোন্থব

